
Balagopala Ashtakam

બાલગોપાલાષ્ટકમ્

દેવ ! ત્વદામ્રેડનલમ્પટેન દિવ્યેન નિર્વ્યાજમધુદ્રવેણ
ઉદીરયે કિઞ્ચિદુદઞ્ચિતાભ્યાં કર્ણાઞ્ચલાભ્યામવધારયસ્વ॥ ૧॥
સ્તોકોત્તાનં ચરણકમલં દક્ષિણં બામજઙ્ઘા

મૂલાપાન્તે મૃદુનિ દધતી મઞ્જુ મધ્યં વહન્તી ।
વલ્ગદ્બાલાઙ્ગુલિદરવલદ્વક્ત્રનેત્રાભિરામં  (નેત્રાભિરામા)

વંશીમગ્ના વહતુ હૃદિ વો બાલગોપાલમૂર્તિઃ  ॥ ૨॥
અક્ષ્ણામક્ષ્ણામમૃતલુલિતં હર્ષવર્ષં દુહાના

બાલા નીલાઞ્જનપરિણતિર્મન્જુળસ્મેરવક્ત્રા ।
અઙ્ગેષ્વઙ્ગેષ્વવિરલવહત્કાન્તિભારં   વહન્તી
ચેતસ્યાભિર્ભવતુ ભવતાં બાલગોપાલમૂર્તિઃ  ॥ ૩॥ (ચેતસ્યાવિર્ભવતુ)

બર્હોત્તંસા વિપુલનયના મુગ્ધવક્ત્રેન્દુબિમ્બા
કમ્બુગ્રીવા કરુણહૃદયા કોમલાજાનુબાહુઃ  ।

મઞ્જન્નાભિર્મૃદુલજઘના બાલપાદારવિન્દા
મન્દં મન્દં વહતુ હૃદિ વો બાલગોપાલમૂર્તિઃ  ॥ ૪॥

ભૂયો ભૂયો વિસૃતભુવનાહ્લાદલીલાકટાક્ષા
ભૂષાભોગવ્યતિકરલુઠત્પુષ્ટકાન્તિપ્રવાહા ।

શ્રીમદ્બર્હાભરણસુભગશ્લક્ષ્ણધમ્મલ્લભારા
ચિત્તે નિત્યં ચરતુ ભવતાં બાલગોપાલમૂર્તિઃ  ॥ ૫॥

માધુર્યાણામવધિરવધિર્મઞ્જુકૈશોરભાજાં
મઙ્ગલ્યાનાં  પ્રથમભવનં મઙ્ગલં  મઙ્ગલાનામ્  ।

વંશીવાદવ્યસનરસિકા વિશ્વવિશ્વાનનશ્રી-
ર્વીચીભારા તરુણયતુ વો બાલગોપાલમૂર્તિઃ  ॥ ૬॥

ભાવેલીલારચિતતિલકા ભઙ્ગુરભ્રૂપતાકે  (ભાલેલીલા)

ભદ્રાં મુદ્રાં કિમપિ સુભગં વિભ્રતી વિભ્રમાણામ્ ।
શ્રીમદ્વંશીવદનવલિતૈઃ શીતશીતૈરપાઙ્ગૈ -

શ્ચિત્તાભોગં શિશિરયતુ વો બાલગોપાલમૂર્તિઃ  ॥ ૭॥
શ્યામશ્યામા શિશિરશિશિરાપાઙ્ગમઙ્ગલ્યલીલા 

સ્વાદુસ્વાદુઃ સરસસરસસ્નિગ્ધમુગ્ધાનનેન્દુઃ ।
સ્મેરસ્મેરા મધુર મધુરોદાર બિમ્બાધરોષ્ઠી
મધ્યેચિત્તં વહતુ ભવતાં બાલગોપાલમૂર્તિઃ  ॥ ૮।
ધારા ભાસાં તત ઇત ઇતિ પ્રસ્ફુરન્તી સમન્તાત્

સાન્દ્રાનન્દસ્તિમિતલહરીભઙ્ગિતુઙ્ગાનુભાવા   ।
સેવાનમ્રત્રિદશપરિષદ્દત્તચિસાવધાના

ચેતઃપીઠીમધિવસતુ વો બાલગોપાલમૂર્તિઃ  ॥ ૯॥
જગદખિલમનોજ્ઞે બાલગોપાલવાલે

કિમપિ કુતુકભાજા કૃષ્ણલીલાશુકેન ।
વિરચિતમિતિ વાચાં વીચિમાધુર્યધારા-

પરિમલપરિપાકં ભાવકા ભાવયન્તામ્॥ ૧૦॥
ઇતિ શ્રીલીલાશુકમુનિવિરચિતં બાલગોપાલાષ્ટકં સમ્પૂર્ણમ્ ।

